
GOUVÈNÈ CUOMO SIYEN LWA POU SIPÓTE MOUN KI GEN ANDIKAP YO 

 
Pwoklamasyon ki te pibliye a onore 25yèm Anivèsè Lwa sou Ameriken ki gen 

Andikap 

Gouvènè Andrew M. Cuomo jodia te siyen de lwa kap ranfòse sipò Eta pou moun ki gen 
andikap yo. Gouvènè a te siyen egalman yon pwoklamasyon, ke ou ka wè isit la, make 
25yèm anivèsè Lwa istorik sou Ameriken ki gen Andikap yo. 
 
“Jodia, New York ap kontinye pwoteje dwa ak libète moun ki gen andikap yo,” te deklare 
Gouvènè Cuomo. “De lwa sa yo bati sou sipò administrasyon an pou sipòte moun ki 
gen andikap yo epi fè New York vini yon pi bon kote pou viv ak travay pou kominote yo 
nan eta. Mwen fyè pou m onore 25yèm anivèsè Lwa sou Ameriken ki gen andikap yo, e 
map rete tann pou m ranfòse koz egalite pou tout moun.” 
 
De lejislasyon ke Gouvènè a te siyen an lwa jodia se: 
 
A.136-A/S.1405 – Lwa sa a kodifye pwoteksyon pou moun ki gen andikap yo ki pa 
jwenn aksè a akomodasyon nan plas piblik yo (tankou otèl, restoran, magazen lavant 
andetay, etablisman lwazi oswa rekreyasyon ak lopital). Lwa a klarifye ke li 
diskriminatwa pou yon operatè– piblik oswa prive– refize pou retire sèten baryè 
kominikasyon oswa achitekti nan espas sa yo. Li elimine egalman yon eksepsyon pou 
egzijans retire obstak pou bibliyotèk piblik yo. 
 
Senatè Carl Marcellino, ki te pwomote S.1405, te deklare, “Plizyè etablisman ta dwe osi 
aksesib ke posib pou tout moun ki nan eta. Lwa sa a reprezante yon etap enpòtan nan 
bi pou fè sa vini yon reyalite, e mwen kontan pou m wè Gouvènè Cuomo siyen l an lwa. 
Nou tout pataje yon responsabilite pou sipòte moun ki gen andikpa yo, e mwen fyè pou 
m pwomote lejislasyon sa a.” 
 
Manm Asanble Amy Paulin, ki te patwone A.136-A, te deklare, “Nan fason pou espas ak 
bilding yo ouvè pou piblik la, yo dwe aksesib pou tout moun. Lwa sa a pral asire ke sa 
rive nan kominote yo toupatou nan Eta New York. Mwen te fyè dèske mwen te goumen 
pou lwa sa a pase.”  
 
S.5630-A/A.7766-A – Lwa sa a mande ke Biwo pou Moun ki gen Andikap nan Eta New 

York (OPWDD) pou egzamine lwa ak règleman eta ki gen rapò a manm fanmi militè yo 
epi sijere nenpòt amelyorasyon ki nesesè pou fè lwa ak règleman sa yo pi byen travay 
pou fanmi moun ki gen reta nan devlopman yo. Lwa mande tou pou OPWDD etidye 
pwoblèm sa an konsiltasyon avèk Divizyon Militè ak Afè Naval ak Depatman Edikasyon 
Eta. 
 
Senatè Rob Ortt, ki te patwone S. 5630 e ki travay kòm prezidan nan Komite Sena Eta 
New York sou Sante Mantal ak Moun ki gen reta nan devlopman te deklare, “Li nòmal 
ke pwojè lwa sa ki siyen an lwa nan menm jou 25yèm anivèsè lwa ADA. Lejislasyon sa 
a montre manm nou yo nan Fòs Lame ke yo pa bliye yo. Li asire ke lwa eta ak pwogram 
pou moun ki gen reta nan devlopman yo pi byen ekipe pou sipòte moun ak fanmi militè 
yo. Sa a se yon lòt fason ki tou pitit ke nou ka rebay a moun ki pwoteje e ki sèvi peyi 
nou an, ansanm avèk moun ki gen reta nan devlopman, e mwen fyè dèske Gouvènè 
Cuomo te siyen l an lwa.”  
 
Manm Asanble Aileen Gunther, ki te pwomote A.7766-A, te deklare, “Lè nou fè revizyon 
sa a nan lwa eta ak etidye fason pou pi byen sipòte moun ki gen reta devlopman pami 
fanmi militè yo, nou ka amelyore kalite lavi pou moun yo nan eta. Mwen kontan paske 
sa se yon pati nan lwa, e mwen fyè dèske mwen te travay avèk patnè mwen yo nan 
gouvènman pou fè l pase. Kòm nap make 25yèm anivèsè lwa sou Ameriken ki gen 
Andikap yo, New York ap kontinye vini yon eta ki pi bon ak pi ekitab pou tout moun.”  
 
Lwa sou Ameriken ki gen Andikap (ADA) te premye lwa konpreyansif nan mond lan ki 
garanti dwa egal moun ki gen andikap, entèdi diskriminasyon kont yo, ak ankouraje 
aksesibilite a travay, lekòl, transpòtasyon kominikasyon ak tout lòt plas piblik ak prive yo 
ki ouvè a piblik la. 
 
Gouvènè Cuomo te fè New York vini yon lidè nasyonal sou dwa andikap nan ankouraje 
règleman enpòtan ak inisyativ enkli Plan global Enplemantasyon Olmstead  pou travay 
avèk moun ki gen andikap nan anviwonman ki pi entegre, Dekrè Egzekitif 136 sa ki te 
etabli Premye Inisyativ Travay New York pou ogmante opòtinite travay pou moun ki gen 
andikap, ak kreyasyon Sant Jistis pou Pwoteksyon Moun ki gen Bezwen Spesyal sa ki 
pwoteje sekirite ak dwa sivil Nouyòkè yo.  

